ԱՄՓՈՓԱԹԵՐԹ

«Հայաuտանի Հանրապետության կառավարության 2023 թվականի մայիսի 4-ի N 661-Ն որոշման մեջ լրացում կատարելու մասին» Կառավարության որոշման նախագծի

	1. Արդարադատության նախարարություն
	13.03.2026թ.

	
	N /27.0.1/11896-2026

	«Հայաuտանի Հանրապետության կառավարության 2023 թվականի մայիսի 4-ի N 661-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝

1․ Նախագծի հիմնավորման համաձայն՝ առաջարկվում է 2023թ. ընթացքում հակառակորդի հետ շփման գծում մարտական հերթապահության, ինչպես նաև 2023թ. սեպտեմբերի 19-20-ին հակառակորդի նախահարձակ գործողության հետևանքով մի շարք զոհված (մահացած) զինծառայողների ընտանիքներին՝ իրենց միջոցներով և նախընտրած ձևով «Եռաբլուր» զինվորական պանթեոնում տեղադրված տապանաքարերի համար տրամադրել փոխհատուցում:  

Այս կապակցությամբ հարկ է նշել, որ Հայաuտանի Հանրապետության կառավարության 2023 թվականի մայիսի 4-ի N 661-Ն որոշման 2-րդ կետով սահմանվել է, որ Հայաստանի Հանրապետության պաշտպանության նախարարության և «ԼԻԲՐԱ-Ս» ՍՊԸ-ի միջև գնման գործընթացի շրջանակներում 2021 թվականի նոյեմբերի 18-ին կնքված N ՀՄԱԱՊՁԲ-21-10/8-1 պայմանագրով տվյալ տեսակի շիրմաքարերի լրակազմերի կամ դրանց բաղադրիչների համար նախատեսված գումարի չափով հատուցվում են «Եռաբլուր» զինվորական պանթեոնում հուղարկավորված զինծառայողների ընտանիքների միջոցներով տապանաքարերի պատրաստման և տեղադրման ծախսերը՝ Հայաստանի Հանրապետության կառավարության 2018 թվականի օգոստոսի 9-ի N 916-Ն որոշմամբ սահմանված կարգով: 

Նույն որոշման 4-րդ կետի համաձայն՝ սույն որոշումը տարածվում է 2020 թվականի հուլիսի 12-ից ծագած հարաբերությունների վրա։

Ուստի, ելնելով նշված իրավանորմերի վերլուծությունից, ստացվում է, որ գործող Որոշմամբ արդեն իսկ կարգավորված են վերոնշյալ հարաբերությունները և դրանք տարածվում են նաև 2023թ. ընթացքում հակառակորդի հետ շփման գծում մարտական հերթապահության, ինչպես նաև 2023թ. սեպտեմբերի 19-20-ին հակառակորդի նախահարձակ գործողության հետևանքով մի շարք զոհված (մահացած) զինծառայողների ընտանիքներին փոխհատուցում տրամադրելու իրավահարաբերությունների վրա։
 Ուստի անհրաժեշտ է խմբագրել Նախագծի հիմնավորումը և նշել, թե Նախագծով կատարվող լրացումները ինչ նպատակ են հետապնդում։

Այս կապակցությամբ հարկ է նկատի ունենալ, որ հիմնավորումը բնորոշվում է որպես իրավական ակտի այնպիսի բաղադրատարր, որը պարզաբանում է այդ ակտի ընդունման նպատակը՝ իրավական կարգավորումները հավելելով ավելի լայն բացվածքով ներկայացված տեղեկատվությամբ և անհրաժեշտ այլ նշումներով, որոնք կարող են նաև նպաստել այդ ակտի իրավական կարգադրությունների ճիշտ ընկալմանը: Ըստ այդմ, իրավական ակտի ընդունման հիմնավորումը կատարում է երկու կարևորագույն գործառույթ. 

1) իրավական ակտի նախագծման փուլում այն հիմք է դրա քննարկումների և հաստատումների (հավանությունների) համար, քանի որ պարզաբանում է այն նպատակը, որով պայմանավորված է իրավական ակտի ընդունումը, 

2) իրավական ակտի գործողության ժամանակ այն ստանում է մեկնաբանողական դեր և նշանակություն, քանի որ հիմնավորման միջոցով հնարավոր է լինում բացահայտել օրենսդրի կամքը, այն մշակողների գաղափարները և սահմանված նորմերի հիմքերում ընկած մտքերը: Հետևաբար` իրավական ակտի պատշաճ հիմնավորումը կարող է լինել դրա հաջող ընդունման և հետագայում՝ նաև կիրառման գրավականը: 
	Ընդունվել է
Նախագծի 1-ին կետը և հիմնավորումը լրամշակվել ու խմբագրվել են: 


	2. Ֆինանսների նախարարություն
	16.03.2026թ.

	
	N 01/34-2/6046-2026

	Ձեր 04.03.2026թ. N ՊՆ/510/2801-2026 գրությամբ ներկայացված «Հայաuտանի Հանրապետության կառավարության 2023 թվականի մայիսի 4-ի N 661-Ն որոշման մեջ լրացում կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.

Նախագծով առաջարկվում է դրամական փոխհատուցում տրամադրել 2023 թվականի ընթացքում զոհված և «Եռաբլուր» զինվորական պանթեոնում հուղարկավորված այն զինծառայողների հարազատներին, ովքեր տապանաքարերի տեղադրումն իրականացրել են սեփական միջոցներով (նշված ծախսը ենթակա էր իրականացման պետական միջոցների հաշվին)։ Ըստ ներկայացված հիմնավորման՝ ներկայումս քննարկվում է 8 ընտանիքի հատուցման հարց, որի համար կպահանջվի շուրջ 10.0 մլն դրամ:

Գործող կարգավորումների համաձայն՝ պետությունը տապանաքարերի պատրաստումն ու տեղադրումն իրականացնում է ՀՀ ՊՆ և «ԼԻԲՐԱ-Ս» ՍՊԸ-ի միջև 18.11.2021թ. կնքված N ՀՄԱԱՊՁԲ-21-10/8-1 պայմանագրի շրջանակներում: Հատուցման չափը նախատեսվում է սահմանել նշված պայմանագրով սահմանված սակագների շրջանակներում (մինչև 1.4 մլն դրամ՝ հաշվի առնելով որ գերեզմանների բարեկարգման աշխատանքները ՀՀ պաշտպանության նախարարությունն արդեն իսկ իրականացրել է): Հատուցումն առաջարկվում է իրականացնել ՀՀ աշխատանքի և սոցիալական հարցերի նախարարության միջոցով՝ համաձայն ՀՀ կառավարության 09.08.2018թ. N 916-Ն որոշման: Այս գործընթացն օրինականացնելու նպատակով անհրաժեշտություն է առաջացել համապատասխան լրացում կատարել ՀՀ կառավարության 04.05.2023թ. N 661-Ն որոշման մեջ:

Ներկայացված Նախագծի վերաբերյալ դիտարկումներ չունենք, սակայն հաշվի առնելով, որ համաձայն ՀՀ կառավարության 25.12.2025թ. N 1910-Ն որոշման 22-րդ կետի՝ ՀՀ կառավարության 09.08.2018թ. N 916-Ն որոշման պահանջներից բխող հատկացումները ֆինանսավորվում են ՀՀ կառավարության 2026թ. պետական բյուջեի պահուստային ֆոնդից, իսկ որոշմամբ սահմանված միջոցառումների կատարող պետական մարմին է համարվում ՀՀ աշխատանքի և սոցիալական հարցերի նախարարության միասնական սոցիալական ծառայությունը, հետևաբար Նախագծի վերաբերյալ կարևորում ենք նաև վերջինիս կարծիքը:
	Ընդունվել է ի գիտություն

	3. Աշխատանքի և սոցիալական հարցերի նախարարություն
	16.03.2026թ.

	
	N ԱԹ/ՍՀ-2-3/9168-2026

	1. ՀՀ կառավարության 2018 թվականի օգոստոսի 9-ի N 916-Ն որոշման  N 2 հավելվածի (այսուհետ՝ հավելված) 2-րդ կետով  սահմանված են այն անձինք,  ովքեր այդ հավելվածի իմաստով  համարվում են զինծառայողներ: Ուստի հավելվածի և ՀՀ կառավարության 2023 թվականի մայիսի 4-ի N 661-Ն որոշման գործողությունը տարածվում  է, իսկ Նախագծի ընդունման դեպքում այն տարածվելու է այդ զինծառայողների վրա: 
	Ընդունվել է ի գիտություն

Հաշվի առնելով, որ նախագիծը շրջանառվել է ստացված հանձնարարականի հիման վրա՝ հարցը ենթակա է քննարկման նախարարական համապատասխան կոմիտեի նիստում:

	2. Հարկ է նշել, որ հավելվածի 4-րդ կետով  սահմանված են ծախսերի հատուցում ստանալու նպատակով ներկայացվող փաստաթղթերը և դրանց ներկայացնելու կարգը, ըստ որի դիմումը և անհրաժեշտ փաստաթղթերը ներկայացվում են համապատասխան այն մարմնին, որտեղ նախկինում ծառայության մեջ է գտնվել զոհված (մահացած) զինծառայողը (հավելվածի 2-րդ կետի 4-րդ և 5-րդ ենթակետերում նշված զինծառայողների դեպքում՝ Պաշտպանության նախարարություն): Նախագծով լրացվող 2.1-ին կետով նախատեսվում է, որ բոլոր զինծառայողների համար անհրաժեշտ փաստաթղթերը հավաքագրում է Պաշտպանության նախարարությունը: Հետևաբար ստացվում է, որ Նախագծով նախատեսված զինծառայողները նախկինում զիծառայության մեջ են գտնվել Պաշտպանության նախարարությունում կամ հանդիսացել են հավելվածի 2-րդ կետի 4-րդ և 5-րդ ենթակետերում նշված զինծառայողներ, որոնց  զոհվելու (մահանալու)  վերաբերյալ տեղեկատվությունը  Պաշտպանության նախարարությանը տրամադրում  են համապատասխան մարմինները: Ստացվում է, որ Նախագծով լրացվող 2.1-ին կետով առաջարկվող կարգավորումը փաստաթղթերի հավաքագրման մասով հղում է կատարում հավելվածին, մյուս կողմից՝ չի համապատասխանում խնդրո առարկա հարաբերությունները կարգավորող հավելվածի 4-րդ կետին:

Ուստի առաջարկվում է այդ տեսանկյունից խմբագրել նախագծով լրացվող 2.1-ին կետը:

Նախագծով լրացվող 2.1-ին կետով անդրադարձ չի կատարվել  Հայաստանի Հանրապետության աշխատանքի և սոցիալական հարցերի նախարարության կողմից հատուցման գումարների ֆինանսավորմանը: Այդ դեպքում առաջարկվում է համապատասխան լրացում կատարել ՀՀ կառավարության 2023 թվականի մայիսի 4-ի N 661-Ն որոշման 3-րդ կետում: 
	Ընդունվել է ի գիտություն

Հաշվի առնելով, որ նախագիծը շրջանառվել է ստացված հանձնարարականի հիման վրա՝ հարցը ենթակա է քննարկման նախարարական համապատասխան կոմիտեի նիստում:
Ընդունվել է

Որոշման 3-րդ կետում կատարվել է փոփոխություն:

	4. Ներքին գործերի նախարարություն
	30.03.2026թ.

	
	N 43/6/85880-2026

	Դիտողություներ և առաջարկություններ չկան:
	Ընդունվել է

	5. Ազգային անվտանգության ծառայություն
	11.03.2026թ.

	
	N 11/359

	Դիտողություներ և առաջարկություններ չկան:
	Ընդունվել է


